
Fjalim i  ambasadorit Paul D. Wohlers 

me rastin e organizimit të një pritjeje për të gjitha palët e përfshira në luftën kundër tregëtisë 

me njerëz  

 13 korrik 2012 

 

 

Mirëmbrëma … 

Është kënaqësi që ndodhem sonte këtu për të kremtuar përpjekjet e vazhdueshme të Maqedonisë për të 

luftuar tregëtinë me njerëz.  

 

Gjatë dy viteve të kaluara, Maqedonia ka bërë përparim domethënës në luftën kundër tregëtisë me 

njerëz, arritje që u reflektua me klasifikimin e Maqedonisë në kategorinë e parë në Raportet e Stejt 

Departamentit për tregëti me njerëz për vitet 2011 dhe 2012. Raporti i vitit 2012 u publikua jo shumë 

kohë më parë, dhe thekson përpjekjet e vazhdueshme të qeverisë së Maqedonisë për të luftuar këtë 

krim të tmershëm. Ky vlerësim është bërë pas analizave në lëmi të ndryshme si ligjdhënia, zbatimi i 

ligjit dhe rehabilitimi i viktimave të tregëtisë me njerëz.  

 

Dëshiroj që në këtë rast t’u përuroj për këtë sukses. Ky rangim në kategorinë e parë reflekton 

bashkëpunimin e fuqishëm mes Ministrisë për punë të brendshme dhe Ministrisë për punë dhe politikë 

sociale, së bashku me organizatat joqeveritare, si La Strada dhe Fëmijëri e lumtur. Për shembull, falë 

partneritetit mes Qeverisë së Maqedonisë dhe La Strada-s, një strehimore që siguron ndihmë për 

viktimat vendore të tregëtisë me njerëz. 

 

Robëria e së sotmes nuk do të eliminohet pa partneritet të fuqishëm mes agjensive qeveritare, 

komunitetit të organizatave joqeveritare dhe shoqërisë e cila refuzon të tolerojë tregëtinë me njerëz. 

 

Shpresoj që Qeveria e Maqedonisë do të vazhdojë të përforcojë partneritetet vendore dhe rajonale, 

përfshirë OJQ-të dhe organizatat ndërkombëtare me qëllim që të zbatohen masat e nevojshme për të 

parandaluar tregëtinë me njerëz, për të përndjekur në mënyrë agresive trafikantët dhe për të riintegruar 

e për të rehabilituar personat viktima të tregëtisë me njerëz.  

 

Ambasada amerikane është krenare për partneritetin tonë me të gjitha palët që janë të përfshira në 

luftën kundër tregëtisë me njerëz në Maqedoni, që punojnë për t’i dhënë fund këtij krimi të tmershëm. 

Ne përshëndesim edhe qeverinë edhe partnerët nga shoqëria civile që punojnë për të ngritur vetëdijen 

për problemet e tregëtisë me njerëz në këtë vend dhe për të bashkuar të gjitha palët e involvuara për të 

identifikuar dhe për të mbrojtur viktimat, për të përndjekur trafikantët dhe për të parandaluar krimet e 

këtij lloji në të ardhmen. 

 

Lufta kundër tregëtisë me njerëz mbetet prioritet i rëndësishëm në agjendën e politikës së jashtme të 

SHBA-ve. Tregëtia me njerëz është çështje globale dhe fatkeqësisht po lulëzon në tërë botën.  

 

Ngase dita e sotme shënon një hap të rëndësishëm në luftën e Maqedonisë kundër tregëtisë me njerëz, 

ju ftoj që të vazhdoni këtë luftë dhe zotohem për një partneritet të mëtejshëm me Shtetet e Bashkuara 

që të punojmë së bashku për t’i dhënë fund kësaj forme moderne të robërisë.  

 



2 
 

Sonte, dëshiroj që të ndaj mirënjohje speciale për disa heronj të pakënduar të Maqedonisë, pjesë e 

luftës kundër tregëtisë me njerëz, individë që për shumë vite kanë punuar shumë për të identifikuar, 

për të mbrojtur dhe për të ndihmuar viktimat e tregëtisë me njerëz. 

 

Mirënjohja e parë i jepet znj. Nada Bllazhevska nga Zyra për mbrojtje sociale në Tetovë për 

përsosmëri të vazhdueshme gjatë sigurimit të ndihmës, mbrojtjes dhe përkujdesit për viktimat 

potenciale lokale dhe ndërkombëtare të tregëtisë me njerëz. 

 

Mirënjohje për z. Ratko Trimceski nga Zyra për mbrojtje sociale në Gostivar, për përsosmëri të 

vazhdueshme gjatë sigurimit të ndihmës, mbrojtjes dhe përkujdesit për viktimat potenciale lokale dhe 

ndërkombëtare të tregëtisë me njerëz.  
 

Mirënjohje për znj. Gjurgjica Noveska nga Zyra për mbrojtje sociale në Shkup, për përsosmëri të 

vazhdueshme gjatë sigurimit të ndihmës, mbrojtjes dhe përkujdesit për viktimat potenciale lokale dhe 

ndërkombëtare të tregëtisë me njerëz.    
 

Në fund, por jo edhe më pak me rëndësi, një mirënjohje edhe për z. Ragmi Isufi nga Zyra për mbrojtje 

sociale në Kumanovë,  për përsosmëri të vazhdueshme gjatë sigurimit të ndihmës, mbrojtjes dhe 

përkujdesit për viktimat potenciale lokale dhe ndërkombëtare të tregëtisë me njerëz.   

 

Është nder për mua që të jap mirënjohje për shërbimin tuaj të gjatë, për punën tuaj të vështirë e fisnike. 

Puna juaj ka ndryshuar dhe vazhdon të ndryshojë jetët e viktimave të tregëtisë me njerëz dhe 

parandalon paraqitjen e viktimave të mundshme në të ardhmen.  

 

Faleminderit.  

 

 

 


